
UVOD 
Federalno ministarstvo energije, rudarstva i industrije redovno izvještava Vladu 
Federacije Bosne i Hercegovine o svim preduzetim radnjama i aktivnosti u toku 
odvijanja procesa monitoringa u privrednim društvima koja su korisnici sredstava 
finansijske pomoći. 
 
Ova informacija se odnosi na  monitoring i evaluaciju u privrednim društvima koja su 
dobila finansijsku pomoć utvrđenoj u razdjelu 17. Budžeta Federacije Bosne i 
Hercegovine za 2021. godinu, Federalnom ministarstvu energije, rudarstva i industrije 
„Tekući transferi i drugi tekući rashodi – Subvencije privatnim preduzećima i 
poduzetnicima“ iz Sektora industrije.  
 
Informacijom se daje pregled realizovanih aktivnosti, do i nakon usvajanja Zaključaka 
Vlade Federacije Bosne i Hercegovine, V. broj: 1340/2022 od 15.09.2022 i V. broj: 
16/2023 13.01.2023. godine, a sve sa ciljem izvještavanja, kako Vlade Federacije 
Bosne i Hercegovine, tako i Parlamenta Federacije Bosne i Hercegovine. 
 
PROGRAM DODJELE FINANSIJSKE POMOĆI 
Vlada Federacije Bosne i Hercegovine je, na svojoj 231. hitnoj sjednici održanoj 
20.09.2021. godine, donijela je Odluku o usvajanju Programa utroška sredstava 
utvrđenih u razdjelu 17. Budžeta Federacije Bosne i Hercegovine  za 2021. godinu 
Federalnom ministarstvu energije, rudarstva i industrije „Tekući transferi i drugi tekući 
rashodi-Subvencije privatnim preduzećima i poduzetnicima“ („Službene novine 
Federacije BiH“, broj 75/21).  
 
Programom utroška sredstava utvrđenih u razdjelu 17. Budžeta Federacije Bosne i 
Hercegovine  za 2021. godinu Federalnom ministarstvu energije, rudarstva i industrije 
„Tekući transferi i drugi tekući rashodi - Subvencije privatnim preduzećima i 
poduzetnicima“ (u daljem tekstu: Program) su definisana ukupna raspoloživa 
finansijska sredstva  za njegovo provođenje u iznosu od 30.000.000,00 KM.  
 
Cilj provođenja Programa je očuvanje radnih mjesta, kroz osiguranje podrške 
likvidnosti najugroženijim sektorima prerađivačke industrije koje su u nadležnosti 
Federalnog ministarstva energije, rudarstva i industrije za prevladavanje vanrednih 
okolnosti koje je izazvala pandemija COVID-19. 
 
Sredstva se dodjeljuju u svrhu očuvanja radnih mjesta i osiguranja podrške likvidnosti 
korisnika finansijske pomoći i mogu se koristiti isključivo za pravdanje isplate 
minimalnih plaća sa svim pripadajućim porezima i doprinosima za period od 
01.06.2021. godine do 31.12.2021. godine.  
 
Realizacija Programa je detaljno data u Izvještaju o dodijeljenoj finansijskoj pomoći 
utvrđenoj u razdjelu 17. Budžeta Federacije Bosne i Hercegovine za 2021. godinu 
Federalnom ministarstvu energije, rudarstva i industrije „Tekući transferi i drugi tekući 
rashodi – Subvencije privatnim preduzećima i poduzetnicima“ iz sektora industrije, sa 
analizom pravdanja sredstava i učinka1 i obuhvata:  
 

1.  PRIPREMU I PROVOĐENJE JAVNOG POZIVA 

                                                           
1 Prilog broj 1. (strane 10 – 87.) 

2.  EVIDENTIRANJE PRIJAVA I OCJENU FORMALNE ISPRAVNOSTI 
DOSTAVLJENE DOKUMENTACIJE 

3.  OBRAZLOŽENJE FORMALNO NEISPRAVNIH PRIJAVA 
4.  IZRAČUN SREDSTAVA ZA FORMALNO ISPRAVNE PRIJAVE 
5.  ODLUKU O DODJELI FINANSIJSKE POMOĆI 
6.  UGOVORI O DODIJELJENOJ FINANSIJSKOJ POMOĆI 
7. NADZOR I EVALUACIJA 

 

U skladu sa Programom, iznos dodijeljenih sredstava, imao je sljedeću strukturu: 
- Metalna, elektro i automobilska industrija......................................9.540.310,08 KM, 

(85 privrednih društava sa 3.599 radnika) 
- Industrija građevinskog materijala i nemetala...................................998.294,55 KM, 

(15 privrednih društava, sa 274 radnika) 
- Drvna, papirna i grafička industrija u iznosu...................................6.705.271,35 KM, 

(71 privredno društvo, sa 2.821 radnika) 
- Proizvodnja tekstila, odjeće, kože i obuće.....................................8.594.418,61 KM, 

(39 privrednih društava, sa 5.345 radnika) 
- Hemijska i farmaceutska industrije  i ind.......  gume i plastike..3.873.876,95,95 KM, 

(29 privrednih društava, sa 1.421 radnika) 
- Ostala prerađivačka industrija..........................................................240.465,12 KM, 

(2 privredna društva, sa 66 radnika). 
 
Sredstva u iznosu od 29.952.635,66 KM (za 241 privredno društvo, sa 13.525. 
radnika na dan 31.08.2021. godine) utrošena su za očuvanje radnih mjesta kroz 
osiguranje podrške likvidnosti najugroženijim sektorima prerađivačke 
industrije.  
 
Kontrolom dostavljene dokumentacije od strane privrednih društava koja su koristila 
sredstva finansijske pomoći, a kojom se pravdao dodijeljenih iznos sredstava, kod 29 
privrednih društava je utvrđen manji iznos opravdanog od iznosa dodijeljenih 
sredstava.  
 
Broj privrednih društava po granama industrije je sljedeći: 

- Metalna, elektro i automobilska industrija: 4 korisnika, iznos........... 8.805,85 KM, 
- Drvna, papirna i grafička industrija: 2 korisnika, iznos.....................15.438,37 KM, 
- Proizvodnja tekstila, odjeće, kože i obuće: 23 korisnika, iznos.....375.905,83 KM, 

                                        Ukupan iznos sredstava za povrat iznosi 400.150,05 KM. 

 

Nakon dostavljenih Instrukcija i Urgencija za povrat sredstava od strane Federalnog 
ministarstva energije, rudarstva i industrije, po istim je postupilo 23 privredna 
društva, koja su izvršila povrat sredstava u iznosu od 297.095,72 KM, dok iznos od 
103.054,33 KM nije izvršilo 6 privrednih društava2.  
 
Efekat dodijeljenih sredstava ogleda se u tome što je, u privrednim društvima 
korisnicima sredstava, povećan broj radnika za 323 (sa 13.525 radnika na dan 
31.08.2021. godine, na 13.848 radnika na dan 28.02.2022. godine). 

                                                           
2 „PPUD MECA“ d.o.o. Novi Travnik – iznos od  28.786,56 KM, „NOVO STIL“ d.o.o. Bugojno – iznos od  19.014,43 
KM,  „KOŽA KOMERC“ d.o.o. Tešanj – iznos od  25.701,64 KM,  „BIMONT“ d.o.o. Vitez – iznos od  12.478,06 KM,  
„KOŽARA“ d.o.o. Bugojno – iznos od  2.500,00 KM i  „M.H.M.“ d.o.o. Bihać – iznos od  14.573,64 KM,  

Izvještaj o dodijeljenoj finansijskoj pomoći utvrđenoj u razdjelu 17. Budžeta Federacije 
Bosne i Hercegovine za 2021. godinu Federalnom ministarstvu energije, rudarstva i 
industrije „Tekući transferi i drugi tekući rashodi – Subvencije privatnim preduzećima i 
poduzetnicima“ iz sektora industrije, sa analizom pravdanja sredstava i učinka, 
usvojen je na 331. sjednici Vlade Federacije Bosne i Hercegovine, održanoj 
15.09.2022. godine, pri čemu je usvojen Zaključak V. broj: 1340/2022 3.  
 
AKTIVNOSTI NA REALIZACIJI ZAKLJUČKA V. BROJ: 1340/2022 
Nakon što je Vlada Federacije Bosne i Hercegovine, dana 15.09.2022. godine, usvojila 
Zaključak V. broj: 1340/2022, Federalno ministarstvo energije, rudarstva i industrije je 
pristupilo njegovoj realizaciji. 
 
Najprije je aktom broj: 07-11-1-2461-86/21 od 26.09.2022. godine, od privrednih 
društava: „PPUD MECA“ d.o.o. Novi Travnik, „NOVO STIL“ d.o.o. Bugojno, „KOŽA 
KOMERC“ d.o.o. Tešanj, „BIMONT“ d.o.o. Vitez, „KOŽARA“ d.o.o. Bugojno i „M.H.M.“ 
d.o.o. Bihać, zatraženo „Postupanje po zaključku Vlade Federacije Bosne i 
Hercegovine, V. broj: 1340/2022 od 15.09.2022. godine, na način da ista izvrše povrat 
nenamjenski utrošenih sredstava, a prema datoj instrukciji.  
 
Ovim aktom, privredna društva su obaviještena da je  tačkom 2. navedenog zaključka, 
Federalno ministarstvo energije, rudarstva i industrije zaduženo, da već pokrenutu 
proceduru povrata nenamjenski utrošenog dijela sredstava dovede do kraja 
aktiviranjem bianco mjenica „bez protesta“ koje su potpisane i za koje postoje 
Ovlaštenja za popunu od strane privrednih društava, a koja nisu postupila po 
dostavljenim Instrukcijama odnosno Urgencijama za uplatu. 
 
Privredno društvo „KOŽARA“ d.o.o. Bugojno, se oglasilo aktom od 25.10.2022. 
godine, u kojem je navedeno da je izvršen povrat sredstava u iznosu od 7.242,34 KM, 
u koji ulazi i dio duga od 2.500,00 KM u skladu sa Zaključkom V. broj: 1340/2022.   
 

                                                           
3 1. Usvaja se Izvještaj o dodijeljenoj finansijskoj pomoći utvrđenoj u razdjelu 17. Budžeta Federacije 
Bosne i Hercegovine za 2021. godinu Federalnom ministarstvu energije, rudarstva i industrije „Tekući 
transferi i drugi tekući rashodi – Subvencije privatnim preduzećima i poduzetnicima“ iz sektora industrije, 
sa analizom pravdanja sredstava i učinka. 
  2. Zadužuje se Federalno ministarstvo energije, rudarstva i industrije da već pokrenutu proceduru 
povrata nenamjenski utrošenog dijela sredstava u iznosu od 103.054,33 KM dovede do kraja 
aktiviranjem bianco mjenica „bez protesta“ koje su potpisane i za koje postoje Ovlaštenja za popunu od 
strane sljedećih privrednih društava:  

 „PPUD MECA“ d.o.o. Novi Travnik – iznos od  28.786,56 KM, 

  „NOVO STIL“ d.o.o. Bugojno – iznos od  19.014,43 KM,  

 „KOŽA KOMERC“ d.o.o. Tešanj – iznos od  25.701,64 KM,  

 „BIMONT“ d.o.o. Vitez – iznos od  12.478,06 KM,  

 „KOŽARA“ d.o.o. Bugojno – iznos od  2.500,00 KM i  

 „M.H.M.“ d.o.o. Bihać – iznos od  14.573,64 KM,  
   3. Zadužuje se Federalno ministarstvo energije, rudarstva i industrije da Vladi Federacije Bosne i 
Hercegovine, nakon završenog procesa Monitoringa i evaluacije dostavi Konačni izvještaj o dodijeljenoj 
finansijskoj pomoći utvrđenoj u razdjelu 17. Budžeta Federacije Bosne i Hercegovine za 2021. godinu 
Federalnom ministarstvu energije, rudarstva i industrije „Tekući transferi i drugi tekući rashodi – 
Subvencije privatnim preduzećima i poduzetnicima“ iz sektora industrije, sa analizom pravdanja 
sredstava i učinka. 
   4.Zaključak stupa na snagu danom donošenja. 

Na zahtjev Federalnog ministarstva energije, rudarstva i industrije, Federalno 
ministarstvo finansija/financija je aktom broj: 07-11-4-6-8414/22 od 03.11.2022. 
godine, potvrdilo da je društvo „KOŽARA“ d.o.o. Bugojno izvršilo uplatu iznosa od 
7.242,34 KM4 na depozitni račun Budzeta Federacije Bosne i Hercegovine po osnovu 
povrata sredstava od subvencija. 
 
Privredna društva „PPUD MECA“ d.o.o. Novi Travnik, „NOVO STIL“ d.o.o. Bugojno, 
„KOŽA KOMERC“ d.o.o. Tešanj, „BIMONT“ d.o.o. Vitez, „KOŽARA“ d.o.o. Bugojno i 
„M.H.M.“ d.o.o. Bihać, nisu postupila po zahtjevu i instrukciji, tako da je Federalno 
ministarstva energije, rudarstva i industrije, na osnovu člana 4. Ugovora o dodjeli 
finansijske pomoći, svoja potraživanja pokušala naplatiti aktiviranjem biaco mjenica 
„bez protesta“ koje su potpisali ovlaštena lica privrednih društava i za koje su dali 
Ovlaštenje za popunu5. 
 
Potraživanja od privrednog društva „PPUD MECA“ d.o.o. Novi Travnik, u iznosu od 
28.786,56 KM, naplaćena su aktiviranjem biaco mjenica „bez protesta“, dana 
30.12.2022. godine.  
 
Na zahtjev Federalnog ministarstva energije, rudarstva i industrije, Federalno 
ministarstvo finansija/financija je aktom broj: 07-11-4-6-622/23 S.H. od 27.01.2023. 
godine, potvrdilo da je dana 30.12.2022. godine, po osnovu aktiviranja mjenica od 
strane Unicredit bank d.d. Mostar, iznos od 28.786,56 KM uplaćen na depozitni račun 
Budzeta Federacije Bosne i Hercegovine. 
 
Potraživanja od privrednog društva „KOŽA KOMERC“ d.o.o. Tešanj, u iznosu od 
25.701,64 KM, naplaćena su aktiviranjem biaco mjenica „bez protesta“, sa danom 
11.01.2023. godine.  
 
Na zahtjev Federalnog ministarstva energije, rudarstva i industrije, Federalno 
ministarstvo finansija/financija je aktom broj: 07-11-4-6-621/23 S.H. od 03.02.2023. 
godine, potvrdilo da je sa danom 11.01.2023. godine, po osnovu aktiviranja mjenica 
od strane Unicredit bank d.d. Mostar, iznos od 25.701,64 KM, uplaćen na depozitni 
račun Budzeta Federacije Bosne i Hercegovine. 
 
Potraživanja od privrednog društva „NOVO STIL“ d.o.o. Bugojno, u iznosu od 
19.014,43 KM, naplaćena su aktiviranjem biaco mjenica „bez protesta“, sa danom 
16.01.2023. godine.  
 
Na zahtjev Federalnog ministarstva energije, rudarstva i industrije, Federalno 
ministarstvo finansija/financija je aktom broj: 07-11-4-6-746/23 S.H. od 03.02.2023. 
godine, potvrdilo da je sa danom 16.01.2023. godine, po osnovu aktiviranja mjenica 
od strane Sparkasse bank BiH d.d Sarajevo, iznos od 19.014,43 KM uplaćen na 
depozitni račun Budzeta Federacije Bosne i Hercegovine. 

                                                           
4 U periodu od utvrđivanja iznosa nenamjenski utrošenog dijela sredstav (7.242,34 KM), do izrade 
izvještaja društvo „KOŽARA“ d.o.o. Bugojno je izmirilo iznos od (4.742,34 KM), tako da je po Zaključku 
1340/2022 od 15.09.2022. godine, ovo društvo je zaduženo da vrati iznos od 2.500,00 KM. 
 
5 Vlastite mjenice „bez protesta“, sastavni su dio Ugovora sa korisnicima, a izdate su u svrhu osiguranja 
povrata neutrošenih ili nezakonito utrošenih sredstava odnosno nenamjenski utrošenih sredstava ili 
povrata cjelokupnog iznosa dodijeljene finansijske pomoći u slučaju propuštanja korisnika finansijske 
pomoći da ispuni obaveze iz ugovora. 

U cilju naplate sredstava u  iznosu od 14.573,64 KM, privrednom društvu „M.H.M.“ 
d.o.o. Bihać, je aktivirana mjenica kod ASA BANKA d.d. Sarajevo.  
 
Na upit Federalnog ministarstva energije, rudarstva i industrije, dana 24.04.2023. 
godine, pod brojem: 14-9713/23, ASA BANKA d.d. Sarajevo je dostavilo Obavijest o 
postupanju po mjenici: 9152771, u kojoj je navedeno: „Dužni smo Vas obavijestiti da 
trenutno nismo u mogućnosti postupiti po predmetnoj mjenici iz razloga što na 
računu izvršenika broj: 1346641007130132 otvoren kod  ASA BANKA d.d. Sarajevo 
nema sredstava. Račun kljijenta je blokiran. Obavještavamo Vas da od datuma 
prijema, a zaključno sa 22.04.2023. godine ASA BANKA d.d. Sarajevo nije postupala 
po predmetnoj mjenici. Predmetna mjenica je zavedena u evidenciji redosljeda 
plaćanja naloga za prinudnu naplatu do konačne naplate duga po ovoj osnovi“. 
 
Privrednom društvu „BIMONT“ d.o.o. Vitez,je po istom osnovu izvršena aktivacija 
mjenice kod ASA BANKA d.d. Sarajevo, a u cilju naplate sredstava u iznosu od 
12.478,06 KM.  
 
Na upit Federalnog ministarstva energije, rudarstva i industrije, dana 24.04.2023. 
godine, pod brojem: 14-9712/23, ASA BANKA d.d. Sarajevo je dostavilo Obavijest o 
postupanju po mjenici: 9152771, u kojoj je navedeno: „Dužni smo Vas obavijestiti da 
trenutno nismo u mogućnosti postupiti po predmetnoj mjenici iz razloga što na 
računu izvršenika broj: 1340011120723526 otvoren kod  ASA BANKA d.d. Sarajevo 
nema sredstava. Račun kljijenta je blokiran. Obavještavamo Vas da od datuma 
prijema, a zaključno sa 22.04.2023. godine ASA BANKA d.d. Sarajevo nije postupala 
po predmetnoj mjenici. Predmetna mjenica je zavedena u evidenciji redosljeda 
plaćanja naloga za prinudnu naplatu do konačne naplate duga po ovoj osnovi“. 
 
 
Federalno ministarstvo energije, rudarstva i industrije je, vršeći dalji monitoring u ovim 
privrednim društvima, aktom broj: 07-11-1-2461-97/21 od 25.04.2023. godine, od 
Porezne uprave Federacije Bosne i Hercegovine, zatražilo informaciju o statusu 
privrednih društava „M.H.M. COMPANY“ d.o.o. Bihać i „BIMONT-COM“ d.o.o. Vitez, a 
s obzirom da na Jedinstvenom računu Trezora Federacije Bosne i Hercegovine nema 
prenešenih sredstva po osnovu dostavljenih mjenica komercijalnim bankama. 
 
Porezna uprava Federacije Bosne i Hercegovine je aktom broj: 13/09-7-45-1-52-276-
1/23 A.H. od 08.05.2023. godine, uvidom u svoju bazu podataka, utvrdila da se porezni 
obveznici: „M.H.M.“ d.o.o. Bihać, JIB 4263568060003 i „BIMONT-COM“ d.o.o. 
Vitez,  ID Broj: 4236629900002, vode u evidencijama Porezne uprave Federacije 
Bosne i Hercegovine kao aktivni. 
 
U skladu sa navedenim, Federalno ministarstvo energije, rudarstva i industrije će 
nastaviti sa aktivnostima u vezi sa pokrenutim aktivnostima na naplati sredstava u 
iznosu od 27.051,70 KM, od privrednih društava „M.H.M.“ d.o.o. Bihać (14.573,64 
KM) i „BIMONT-COM“ d.o.o. Vitez (12.478,06 KM). 

Generalno, po Zaključku Vlade Federacije Bosne i Hercegovine, V. broj: 1340/2022 od 
15.09.2022. godine, Federalno ministarstvo energije, rudarstva i industrije je zaduženo 
da pokrenutu proceduru povrata nenamjenski utrošenog dijela sredstava, kod šest 
privrednih društava, u iznosu od 103.054,33 KM dovede do kraja aktiviranjem bianco 
mjenica „bez protesta“ koje su potpisane i za koje postoje Ovlaštenja za popunu od 
strane šest privrednih društava. 
 
U cilju realizacije navedenog zaključka, Federalno ministarstvo energije, rudarstva i 
industrije, je procedure naplate okončalo kod četiri privredna društva6 pri čemu je 
naplaćen iznos od 76.002,63 KM. 
 
U fazi naplate sredstava, kod dva privredna društva7 u iznosu od 27.051,70 KM 
mjenice su, kod komercijalne banke, zavedene u evidenciji redosljeda plaćanja naloga 
za prinudnu naplatu do konačne naplate duga po ovoj osnovi. 

 
IZVJEŠTAJ O EFEKTIMA SREDSTAVA FINANSIJSKE POMOĆI8 
Izvještaj Privredne/Gospodarske komore Federacije Bosne i Hercegovine o efektima 
sredstava finansijske pomoći po Programu utroška sredstava utvrđenih u razdjelu 17. 
Budžeta Federacije Bosne i Hercegovine za 2021. godinu Federalnom ministarstvu 
energije, rudarstva i industrije „Tekući transferi i drugi tekući rashodi - Subvencije 
privatnim preduzećima i poduzetnicima“(„Službene novine Federacije BiH”, broj 
75/21), nastao zajedničkim radom Federalnog ministarstva energije, rudarstva i 
industrije i Privredne/Gospodarske komore Federacije Bosne i Hercegovine.  
 
Federalno ministarstvo energije, rudarstva i industrije je uradilo i svim korisnicima 
sredstava finansijske pomoći dostavilo Evaluacijski upitnik sa pitanjima o njihovim 
efektima, dok je Privredna/Gospodarska komora Federacije Bosne i Hercegovine 
uradila cjelokupnu analizu baziranu na dostavljenim odgovorima iz Evaluacijskog 
upitnika, koristeći se pri tome i istraživanjima uticaja pandemije COVID-19 na stanje 
unutar prerađivačkih sektora industrije Federacije Bosne i Hercegovine. 
 
Analiza je urađena na osnovu odgovora svih korisnika sredstava (241 privredno 
društvo) koja su ispunila Evaluacijski upitnik sa odgovorima. Iz navedene analize 
prikupljenih podataka i mišljenja društava korisnika finansijske pomoći može se 
zaključiti da su: dodijeljena sredstva doprinijela održavanju broja zaposlenih, 
stabilizaciji i povećanju finasijskog rezultata, kao i izvoza kod privrednih 
društava koja su koristila sredstva iz ovog Programa.  
 
Privredna društva ovu mjeru su ocijenila pozitivno, te da je proces sproveden 
transparentno i korektno. 
 
Treba istaknuti da je obradom podataka Evaluacijskog upitnika iz rubrike C, ukupan 
broj zaposlenih radnika, u ovih 241 privrednih društava, na dan 31.12.2020. godine, 
iznosio je 13.650 radnika, dok je na dan 31.12.2021. godine iznosio 13.807 radnika., 

                                                           
6 „PPUD MECA“ d.o.o. Novi Travnik, „NOVO STIL“ d.o.o. Bugojno, „KOŽA KOMERC“ d.o.o. Tešanj, 
„KOŽARA“ d.o.o. Bugojno. 
 
7 BIMONT“ d.o.o. Vitez, i „M.H.M.“ d.o.o. Bihać 

 
8 Izvještaj usvojen na 346. sjednici Vlade Federacije Bosne i Hercegovine, održanoj 12.01.2023. godine 

Evidentiran je rast broja zaposlenih unutar ispitanih kompanija iz ciljanih sektora za 
157 radnika. 
 
Važno je napomenuti da Preporuke date u ovom izvještaju, treba uzeti  u obzir pri 
izradi budućih programa podrške privredi Federacije Bosne i Hercegovine, sa ciljem 
očuvanja postojećih i stvaranja novih radnih mjesta, jačanja konkurentnosti, razvoja i 
održivosti investicija. 
 
Izvještaj Privredne/Gospodarske komore Federacije Bosne i Hercegovine o efektima 
sredstava finansijske pomoći po Programu utroška sredstava utvrđenih u razdjelu 17. 
Budžeta Federacije Bosne i Hercegovine za 2021. godinu Federalnom ministarstvu 
energije, rudarstva i industrije „Tekući transferi i drugi tekući rashodi - Subvencije 
privatnim preduzećima i poduzetnicima“(„Službene novine Federacije BiH”, broj 
75/21), Vlade Federacije Bosne i Hercegovine, je na 346. sjednici održanoj 
12.01.2023. godine primila k znanju (Zaključak V. broj: 16/2023)9. 
 
IZVJEŠTAJ O FINANSIJSKOJ REVIZIJI 
Ured za reviziju institucija u Federaciji Bosne i Hercegovine, aktom broj: 06-11-1-2877-
8/22 od 30.05.2023. godine, dostavilo je Izvještaj o finansijskoj reviziji Federalnog 
ministarstva energije, rudarstva i industrije za 2022. godinu. 
 

U Izvještaju o finansijskoj reviziji Federalnog ministarstva energije, rudarstva i 
industrije za 2022. godinu, u dijelu: 7. FINANSIJSKI IZVJEŠTAJI,  7.1 GODIŠNJI 
IZVJEŠTAJ O IZVRŠENJU BUDŽETA, 7.1.3 Tekući transferi i drugi tekući rashodi, 
7.1.3.3. Nadzor nad utroškom sredstava za dodjelu finansijske pomoći izvoznim 
privrednim društvima u sektoru industrije po Programu utroška sredstava COVID-19 
za 2021. godinu (strana 33.), navedeno je da: „Uvidom u uzorkovanu 
dokumentaciju koja se odnosi na nadzor nad namjenskim utroškom dodijeljenih 
sredstava finansijske pomoći izvoznicima iz sektora industrije nismo utvrdili 
nepravilnosti“. 
 
ZAKLJUČNA RAZMATRANJA 
Ovaj Informacija je sačinjena u cilju redovnog izvještavanja Vlade Federacije Bosne i 
Hercegovine, kao i Parlamenta Federacije Bosne i Hercegovine o svim preduzetim 
radnjama i aktivnosti u toku odvijanja procesa monitoringa u privrednim društvima koja 
su korisnici sredstava finansijske pomoći po programu iz 2021. godine. 
 

                                                           
9 1. Vlada Federacije Bosne i Hercegovine prima k znanju Izvještaj o efektima sredstava finansijske 
pomoći po Programu utroška sredstava utvrđenih u razdjelu 17. Budžeta Federacije Bosne i 
Hercegovine za 2021. godinu Federalnom ministarstvu energije, rudarstva i industrije „Tekući transferi i 
drugi tekući rashodi - Subvencije privatnim preduzećima i poduzetnicima“ („Službene novine Federacije 
BiH”, broj 75/21). 
2. Vlada Federacije Bosne i Hercegovine konstatuje da preporuke (Subvencije, Poticaji za investicije, 
Povoljne kreditne linije, Poticaji za nova zapošljavanja i Podrška sajamskih manifestacija) iz Izvještaja 
o efektima sredstava finansijske pomoći po Programu utroška sredstava utvrđenih u razdjelu 17. 
Budžeta Federacije Bosne i Hercegovine za 2021. godinu Federalnom ministarstvu energije, rudarstva 
i industrije „Tekući transferi i drugi tekući rashodi - Subvencije privatnim preduzećima i poduzetnicima“ 
(„Službene novine Federacije BiH”, broj 75/21), treba uzeti  u obzir pri izradi budućih programa podrške 
privredi Federacije Bosne i Hercegovine, sa ciljem očuvanja postojećih i stvaranja novih radnih mjesta, 
jačanja konkurentnosti, razvoja i održivosti investicija. 
3. Zaključak stupa na snagu danom donošenja. 

 



9 
 

Iz Izvještaja o dodijeljenoj finansijskoj pomoći utvrđenoj u razdjelu 17. Budžeta 
Federacije Bosne i Hercegovine za 2021. godinu sa analizom pravdanja sredstava i 
učinka, kao i iz Izvještaj o efektima sredstava finansijske pomoći, evidentno je da 
dodijeljena sredstva doprinijela održavanju broja zaposlenih, stabilizaciji i povećanju 
finasijskog rezultata, kao i izvoza kod privrednih društava koja su koristila sredstva iz 
ovog Programa. 
 
Sredstva u iznosu od 29.952.635,66 KM  utrošena su za očuvanje radnih mjesta kroz 
osiguranje podrške likvidnosti najugroženijim sektorima prerađivačke industrije u 241 
privrednom društvu, korisniku sredstava. Efekat dodijeljenih sredstava ogleda se u 
tome što je, u tim privrednim društvima, povećan broj radnika za 323 (sa 13.525 
radnika na dan 31.08.2021. godine, na 13.848 radnika na dan 28.02.2022. godine). 
 
Kontrolom dostavljene dokumentacije od strane privrednih društava koja su koristila 
sredstva finansijske pomoći, a kojom se pravdao dodijeljenih iznos sredstava, kod 29 
privrednih društava je utvrđen manji iznos opravdanog od iznosa dodijeljenih 
sredstava. Ukupno je utvrđen iznos od 400.150,05 KM. 
 
Na zahtjev Federalnog ministarstva energije, rudarstva i industrije, 27 privrednih 
društava  je izvršilo povrat sredstava u iznosu od 373.098,35 KM, dok je u proceduri 
povrat sredstava u iznosu od 27.051,70 KM od dva privredna društva. 
 
Nakon što se okonča procedura povrata navedenog iznosa sredstava, Federalno 
ministarstvo energije, rudarstva i industrije će izvjestiti Vladu Federacije Bosne i 
Hercegovine o svim provedenim aktivnostima. 
 
 
 
PRILOZI 
Sastavni dio ove Informacije čine sljedeći prilozi: 

1. Izvještaj o dodijeljenoj finansijskoj pomoći utvrđenoj u razdjelu 17. Budžeta 
Federacije Bosne i Hercegovine za 2021. godinu Federalnom ministarstvu 
energije, rudarstva i industrije „Tekući transferi i drugi tekući rashodi – 
Subvencije privatnim preduzećima i poduzetnicima“ iz sektora industrije, sa 
analizom pravdanja sredstava i učinka, sa Zaključkom V. broj: 1340/2022 od 
15.09.2022. godine,  
 

2. Izvještaj o efektima sredstava finansijske pomoći po Programu utroška 
sredstava utvrđenih u razdjelu 17. Budžeta Federacije Bosne i Hercegovine za 
2021. godinu Federalnom ministarstvu energije, rudarstva i industrije „Tekući 
transferi i drugi tekući rashodi - Subvencije privatnim preduzećima i 
poduzetnicima“ („Službene novine Federacije BiH”, broj 75/21), sa Zaključkom 
V. broj:  16/2023 od 12.01.2023. godine. 

Imajući u vidu navedeno, predlažemo da Vlada Federacije Bosne i Hercegovine, 
donese sljedeći   

Z A K LJ U Č A K 
 
1. Vlada Federacije Bosne i Hercegovine usvaja Informaciju o procesu Monitoringa i 

evaluacije u privrednim društvima koja su dobila finansijsku pomoć utvrđenu u 
razdjelu 17. Budžeta Federacije Bosne i Hercegovine za 2021. godinu Federalnom 
ministarstvu energije, rudarstva i industrije „Tekući transferi i drugi tekući rashodi – 
Subvencije privatnim preduzećima i poduzetnicima“ iz sektora industrije, sa 
prilozima.  
 

2. Zadužuje se Federalno ministarstvo energije, rudarstva i industrije da Vladi 
Federacije Bosne i Hercegovine, nakon završenog cjelokupnog procesa 
Monitoringa i evaluacije dostavi Konačni izvještaj o dodijeljenoj finansijskoj pomoći 
utvrđenoj u razdjelu 17. Budžeta Federacije Bosne i Hercegovine za 2021. godinu 
Federalnom ministarstvu energije, rudarstva i industrije „Tekući transferi i drugi 
tekući rashodi – Subvencije privatnim preduzećima i poduzetnicima“ iz sektora 
industrije. 
 

3. Zadužuje se Generalni sekretarijat Vlade Federacije Bosne i Hercegovine da 
Informaciju o procesu Monitoringa i evaluacije u privrednim društvima koja su 
dobila finansijsku pomoć utvrđenu u razdjelu 17. Budžeta Federacije Bosne i 
Hercegovine za 2021. godinu Federalnom ministarstvu energije, rudarstva i 
industrije „Tekući transferi i drugi tekući rashodi – Subvencije privatnim 
preduzećima i poduzetnicima“ iz sektora industrije, sa prilozima, dostavi 
Parlamentu Federacije Bosne i Hercegovine radi informisanja. 

 
4. Ovaj zaključak stupa na snagu danom donošenja. 

 


